
Dåhkkidum Jåhkåmåhke  kommuvnnafábmuduvvamis 2025-02-24, § 13 



Álgadibme 

Dá ulme ja njuolgadusá li dårja ja nävo sahte bargon nanustahtátjit rijkalasj 
unneplågojt kommuvnalasj dåjmajn ja ållidittjat rávkalvisájt tjuottuduskommuvnnan 
sámegiellaj ja vuodosuodje ietjá rijkalasj unneplågogielajda. Ulme ja njuolgadusá 
galggi dárkestuvvat binnemusát akti mandáhttaájggáj. 

 
 
Duohke 

Rijkalasj unneplågo Svierigin li sáme, duornosliegega, svieriksuobmelattja, juvdára ja 
roma. Sámijn la vil sierralágásj sajádahka álggoálmmugin.  

Samegiella, suomagiella, jiddisj, meängiella ja románagiella 2000 jagen 
dåhkkiduvvin unneplågogiellan Svierigin. Jåhkåmåhkke sjattaj de, aktan Árjepluove, 
Jielleváre ja Girona kommuvna, tjuottjudusguovllon sámegiellaj. 

Ådåjakmáno 1.b. 2010 nanustuhteduvvin rijkalasj unneplågoj riektá Láhka rijkalasj 
unneplågoj ja unneplågogielaj sajájdahttema gáktuj (SFS 2009:724). Ulmme lágajn 
la suoddjit ja åvdedit unneplågogielajt ja oassálasstet rijkalasj unneplågo galggi 
máhttet bisodit ja åvdedit sijá kultuvrav. Mánáj kultuvralasj identitejta åvddånibme ja 
ietjasa unneplågogiela adno galggá åvdeduvvat sierraláhkáj. 

Lága báktu gájkka Svieriga kommuvna li välggogisá diededit rijkalasj unneplågojt sijá 
riektáj hárrá, gaskostit diededimev lága gáktuj kommuvnalasj dåjman ja 
åvdåsvásstádusáv adnet rádedibmen dávk lisj máhttelis dagáduvvat ájggeguovddelis 
unneplåhkojuohkusij. 

  
Moadda kommuvna li tjuottjudusguovlo aktaj jali moatte rijkalasj unneplågogiellaj. 
Dájda kommuvnajda l fámon nanustahtedum suodje sámegiellaj, suomagiellaj ja 
meängiellaj. Tjuottjuduskommuvna galggi dåjmadit aktijvalasj biedjamdagojt 
loabedittjat bargge giellamáhttudagáj gávnnuji gånnådárbahuvvá.  

 
Ådåjakmáno 1.b 2019 láhka ådåstahteduváj ja nanustahteduváj vil iehtjádij siegen 
riektájn oadtjot ålles jali ájnas oasev dievnastusás ja huvsos vuorrasijsujttuj 
tjuottjoduskommuvnajn barggijs gudi máhtti suomagielav, meängielav ja sámegielav. 
Diededim- ja rádedimvälggogisvuohta rijkalasj unneplågojda nanustahteduvvá aj ja 
tjanos ja tjielggidibme Skåvllålágan (2010:800) ja Sociálalágan (2001:453) ja 
rávkalvis tjuottjuduskommuvnajda dåhkkidit ulmijt ja njuolgadusájt sijá 
unneplåhkopolitijkalasj bargguj. 

Riektá aktugattjajda vissa bálijn fáladuvvat åvddåskåvlåv ja vissa ietjá 
pedagåvgålasj dåjmav sámegielan biejaduvvá 8.kap. 12 a § ja 25 kap- 5 a § 
skåvllålágan (2010:800) (§ 17).      



Jåhkåmåhke kommuvna åvdåsvásstádus vuodosuoje gáktuj 

-Kommuvna galggá diededit rijkalasj unneplågojt sijá riektáj birra ja álmmuga 
åvdåsvásstádusáv. 

- Kommuvnan la sierralágásj åvdåsvásstádus suoddjit ja åvdedit rijkalasj 
unneplågogielajt ja álmmuk galggá aj ietján åvdedit rijkalasj unneplågoj 
máhttelisvuodajt bisodit ja åvdedit sijá kultuvrav Svierigin. Mánáj åvddånahttem 
kultuvralasj identitejtas ja ietjasa unneplågogiela adno galggá sierralahkaj 
åvdeduvvat. 

-.Kommuvnna galggá vaddet rijkalasj unneplågojda máhttelisvuodav bájnatjibmáj 
ássjijn ma sidjij guosski nåv guhkás máhttelis rádedit unneplågoj dakkir ássjijn. 

Dåjmada hábmedum dialogav rijkalasj unneplågoj de rádedibme galggá dagáduvvat 
ulmijn máhttet vieledit sijá vuojnojt ja dárbojt kommuvna mierredimen.Radedibme 
galggá dagáduvvat  

- Kommuvnna galggá sierraláhkáj åvdedit mánáj ja nuoraj máhttelisvuodajt 
bájnatjibmáj ja rádedibmáj ássjijn rádedimen ássjijn ma sidjij guosski ja hiebadit 
vuogijt dájda sijá åvdeldimijda. 

- Kommuvnna galggá dåhkkidit ulmijt ja njuolgadusájt ietjas unneplåhkopolitijkalasj 
bargguj ja dájvvalakkoj gähttjat dájt. 

- Aktugattjajn la riektá adnet suomagielav ja meängielav njálmálasj ja tjálalasj 
aktavuodajn kommuvnajn ássjijn majn aktugasj la oassebielle jali sadjásasj 
oassebälláj, jus ássje máhttá giehtadaláduvvat barggijs gudi máhtti suomagielav jali 
meängielav. Gálggá aj fámon årrot guhkás máhttelis románagiela ja jiddisja gáktuj. 

- Kommuvnna galggá fállat gesi dav rávkká oadtjot máhttelisvuodav ålles jali ájnas 
oasev dievnastusás ja huvsos mij fáladuvvá vuorrasijhuvso rájáj gaskan barggijs 
gudi máhtti suomagielav, jiddisj, meängielav, románagielav, jus kommuvnan 
gávnnuji bargge dakkir giellamáhttudagáj. 

- Kommuvnna galggá barggat fálatjit ájggeguovddelis gielajt åhtsusa milta ietjá 
rijkalasj unneplågogielajn. 

 
 
Jåhkåmåhke kommuvna åvdåsvásstádus tjuottjuduskommuvnnan sámegiellaj 

- Aktugattjajn la riektá adnet sámegielav sijá njálmálasj ja tjálalasj aktavuodajn 
kommuvnajn ja sijá ållesäjggudum vidnudagáj. Fámon la ássjijn majn aktugasj la 
oassebielle jali sadjásasj oassebälláj, jus ássjen la tjanos kommuvnaj ja dan 
ållesäjggudum vidnudagájda. Kommuvna galggá aj barggat dat aj gálggá fámon årrot 
aktisaj siebrrerádijda ja kommuvnalasj lihtudimijda majn kommuvnna avtastallá. 

-Jus aktugasj adná sámegielav dakkir ássjen, de kommuvnna l välggogis vaddet 
njálmálasj vásstádusáv sämmi gielan. Aktugattjajn gejn ij la juridijkalasj viehkke l aj 
riektá rávkalvisá milta oadtjot tjálalasj jårggålimev märrádusás ja märrádusoarev 
ássjen sámegielan. Kommuvnna galggá barggat aj galggá fámon årrot aktisasj 
siebrrerádijda ja kommuvnnalihtojda majn kommuvnna oassálasstá.



- Kommuvnna galggá aj ietján ráhtjat duosstot aktugattjajt sijá gielajn. 
 
- Kommuvnna galggá barggat ahte gávnnu adnet bargge máhttudagáj sámegielan 
gånnå rávkaduvvá aktugattjaj aktavuodajn fábmudagájn ja mánáj- nuoraj 
åhpadimen. 

 
- Kommuvnna galggá dárbo milta ásadit sierra ájgijt ja sierra sajev duostotjit 

manádimijt aktugattjajs gudi ságasti sámegielav, ja dárbo milta ásadit sierra 
telefåvnnåájgijt. 

 
- Kommuvnna galggá fállat gesi dav rávká máhttelisvuodav oadtjot ålles jali ájnas 
oasev dievnastusás ja huvsos mij fáladuvvá vuorrrasijhuvso rájáj gaskan barggijs 
gudi máhtti sámegielav. Galggá fámon årrot goappátjagá dábálasj årromij ja 
sujtto- ja huksoårromij. Máhttelisvuohta sáme biebbmuj galggá sierraláhkáj 
vieleduvvát. 

 
-.Kommuvnna galggá fállat barggijda vuorrasijhuvson máhttelisvuodajt 
giellaåhpadusájda samegielan ja sáme kultuvrradádjadusáv, ja jus la máhttelis aj ietjá 
rijkalasj unneplågogielajda. 

 
- Kommuvnna galggá dán huvso rájáj gaskan doajmmat vuorrasij dárbov bisodit 
sijá kultuvralasj identitejtav. 

 
- Kommuvnna galggá diededit ja fállat gesi åhtså dårjav vuorrasijhuvso  rájáj 
gaskan máhttelisvuodaj gáktuj dakkir dievnastussaj ja huksuj sámegielan, 

 
- Kommuvnna galggá fállat mánájda sajev åvddåskåvlån manna ålles jali ájnas oasse 
åhpadusás dåjmaduvvá sámegielan, dagáduvvá vuostatjin Sámeskåvllåstivra baktu 
mij la oajvvefábmudahka doajmmaj. 

 
- Kommuvnna galggá fállat sámegielav iednegiellaåhpadussán ja máhttelisvuohta 
låhkåt dav ájggeguovddelis giellan skåvlån.  

 
- Kommunen ska arbeta för att alla barn- och ungdomar som lämnar sin 
grundskola ska ges grundläggande kunskaper om samisk 
kultur.Kommuvnna galggá barggat gájkka máná ja nuora gudi ålliji sijá 
vuodoskåvlåv galggi vatteduvvat vuodo máhttudagájt sáme kultuvra hárráj. 

 
- Kommunen ska synliggöra den samiska kulturen och språket genom exempelvis 
skyltning och stöd till kulturevenemang.Kommuvnna galggá vuojnnusi buktet sáme 
kultuvrav ja gielav buojkulvissan galbbima baktu ja suodje kultuvrraásadibmáj. 

 
- Kommuvnna galggá barggat umasse sáme girjjevuorkájn la nåv moattegerdak 
fáladus gå máhttelis girjálasvuodas ja ábnnasijt sámegielan valla aj fállat dav ietjá 
rijkalasj unneplågogielajn. 

 
Jåhkåmåhke kommuvna diededimvälggogisvuohta rijkalasj unneplågojda ja 
rijkalasj unneplågoj hárráj 

 
Ulmme: 
Unneplågojnja kommuvnnaviesajdiddjijn la buorre diedo unneplågolága hárráj ja riektá 
ma li aktugattjajn ja välggogisvuoda ma li kommuvnan.Att kommunen 



Kommuvnna fállá diedojt sámegielan ja dárogielan goappátjagá webbabielen ja 
digitálalattjat ja prienntidum ábnnasin. Diededibme mánájda ja nuorajda galggá 
sierraláhkáj hiebaduvvat sijá åvdeldimijda. Mánájn ja nuorajn galggi diedo rijkalasj 
unneplågoj histårjå ja kultuvra hárráj. 

 
Njuolgadusá ja biedjamdago: 

 
-Aktan ájdan jårggålit ájggeguovddelis ábnnasijt 

 
- Aktan ájdan ådåstuhttet kommuvna webbabielev ja sociálalasj mediajt 
ájggeguovddelis ábnnasij 

 
- Diededit láhkaásadusá riektáj ja välggogisvuodaj hárráj sisŋálattjat kommuvna 
organisasjåvnån. 

 
- Juohkka tjuottjudus galggá diededit sijá dåjma hárráj rijkalasj unneplågojda. 

 
- Dájvvalakkoj tjadádit guoradallamijt. Guoradallama dagáduvvi ienemusát 
umasslágásj dialoga- ja rádedimságastallamsajij viehkijn ma aneduvvi. 

 
 
Unneplågogiellajuogos ja ietjá dialoga- ja rádedimságastallamsaje. 

Unneplågogiellajuogos la kommuvna ájnnasamos rádedimságastallamsadje bargguj 
sámij álggoálmmugin ja rijkalasj unneplåhkon. Ietjá rádedimságastallamsaje aj galggi 
gávnnut majn aj ietjá rijkalasj unneplågo galggi bessat oassálasstet. 
Unneplågogiellajuogos la åvdåstiddjijs Jåhkåmåhke kommuvnas, tjieldijs 
Jåhkåmåhken ja sámesebrudagájs Jåhkåmåhken Unneplågogiellajuohkusa 
njuolgadusá milta. 

Kommuvnnaráde ja kommuvnnaoajvve rádedi binnemusát guokti jahkáj åvddåulmutjij 
tjieldijn Jåhkåmåhke kommuvnan ájggeguovddelis ássjijn.  

Kommuvnan galggá ietján rabás rádedime viesajdiddjeságastallamij hámen 
ájggeguovddelis ássjin. Rádedibme mánáj- ja nuoraj galggi sierraláhkáj ásaduvvat 
ássjin ma sijdjij guosski ja vuoge milta mij la hiebadum sidjij. 

Juohkka tjuottjudus galggá barggat anátjit rabás rádedimijt rijkalasj unneplågoj 
ássjijn ma sidjij guosski ja sierraláhkáj rádedit sáme åvdåstiddjij åvddål gå 
mierreduvvi ássjijn ma sámijda guosski Laga (2022:66) milta rádedime gáktuj ássjin 
ma sáme álmmugij guosski. 

 
Kommuvna njuolgadusáj milta Mánájkonvensjåvnnåj de kommuvnna galggá barggat 
mánán gänna l tjanos álggoálmmugij jali álmmuktjerdak jali gielalasj unneplåhkuj la 
riektá ietjas kultuvrraviessomij ja adnet ietjas gielav. Máná galggi aj gulldaluvvat ássjijn 
ma sidjij guosski vieledimijn máná álldarij ja dádjadusá gáktuj.  

 
 
Unneplågogiellabiednigij adno 

Kommuvnalasj lassegålo: 

Minoritetsspråksmedlen i Jokkmokks kommun ska i första hand användas 
för:Unneplågogiellabiedniga Jåhkåmåhke kommuvnan galggi vuostatjin aneduvvat: 



- Kommuvnalasj láhkabiejadum lassegålojda dagojda åvddåskåvllådåjman ja 
vuorrasijhuvson kommuvnan. Dá dago galggi årrot ávkken sáme áddnijda. 

- Girjjevuorká oasstemij ábnnasijs rijkalasj unneplågogielajn, sierraláhkáj sámegiella ja 
sierraláhkáj ulmijn mánájda ja nuorajda. 

- Gålojda ma jårggålibmáj, dålkkumij ja dakkárijda sámegielan guosski ma 
rávkaduvvi guládallamij Jåhkåmåhke kommuvna fábmudahkan ja aktugattjaj 
gaskan ja diededibme álmmugij.  

- Gålojda rijkalasj unneplågogielaj, diededimdagoj ja gálbbimij, rádedibmáj ja ietjá 
gåloj guoradallamij unneplågopolitijkalasj bargguj. 

Åtsålvisá ålggolis: 

Jus unneplågobiedniga li báhtsám de máhttá nuppen alternatijvvan oassebiele 
ålggolis åhtsåt biednigijt dagojda ja prosjevtajda dájs biednigijs. Dago ja prosjevta 
galggi åvdemusát dagáduvvat Jåhkåmåhke kommuvnan geográfalasj bájkken ja 
ulmmen nanustahttet sámegiela anov jali ietján nanos tjadnusijn sámegiellaj ja 
kultuvrraj kommuvnan. Prosjevta ja dago ma åvdåjduvvi li: 

- Åhpadusdago ja prosjevta ma sámegiellaj guosski ( vuostatjin Julev- ja 
nuorttasámegiella ja nubben ietjá giellaháme). Máná ja nuora galggi åvdåjduvvat. 

- Åhpadimnävoj buvtadibme sámegielan åvdemusát ulmijn åvddåskåvllåj ja 
oahppijda vuolep álldarijn. Biedniga e vatteduvá stáhta fábmudagájda tjuolldasijn 
aktisasjbuvtadimijn manna kommuvnna oassálasstá.oassebiellen. 

- Dago ja prosjevta ma väddjádi sáme giella anov ja sáme kultuvrav. Máná- ja nuora ja 
vuorrasa galggi åvdåjduvvat. 

. Åtsålvisá galggi sisanedit budjehtav, duogátjav ja ulmev dahkuj jali prosjäktaj. Gehtja 
ájggeguovddelis e-dievnastusáv kommuvna webbabielen. Biedniga dájda dagojda jali 
prosjevtajda galggi rávviduvvat jagen märrádusás jali ájgen majt unneplågogiella 
mierret. Låhkodahko anedum biednigijs galgá vatteduvvat unneplågogiellajuohkusij. 

Ietjá åtsålvisá 
 
Idråhttåásadimij, musijkkabuvtadimij ja dakkárij tjadádibmáj de åtsålvis vuoseduvvá 
kultuvrra- ja asstoájggesiebrrerádáj. Tjuolddasa máhtti dagáduvvat jus mávsojda 
guosská ábnnasij  jårggålibmáj ja /jali dålkkum samegielan. 

